
Den populære adventskalendaren er i salg. 03.11.2017

Skulemusikken spelar på 17.mai.
 

Før jul i 2013 lanserte Uskedal skulemusikk ein adventskalendar som var laga som eit lotteri med
gevinstar kvar dag i desember fram til og med juleaftan.   Denne vart kjempepopulær og vart eit årvisst
førjulstiltak.   Seinare har folk venta på den kjekke adventkalendaren kvart år, og no er den kjekke
adventskalendaren klar for salg.

 
Til saman er det tett på 40 flotte gevinstar på årets adventskalendar.  Det toppar seg narturleg fram mot julaftan
då vinnaren får ein bålgrill til ein verdi av 2990,-kr.  Vesle julaftan er gevinsten JBL Xtreme høgtalar som kostar
2690,-kr.  Før ein kjem så langt er det trekt ut mange verkeleg flotte gevinstar.  Mange dagar er det til og med 2
gevinstar.  Mange firma har vore svært rause og har gjeve gevinstar noko som skulemusikken er svært takksame
for.  De finn oversikt over gevinstane og givarane på kalendaren som også er avbilda nedanfor.  Kvinnherad
Vekstbedrift AS har også bidrege med å trykkja adventskalendarane.

Skulemusikken sin adventskalendar 2017.
 

I første haldel av månaden vert kalendarane selt av dei flinke medlemmene i korpset.  Dei er sett opp i
grupper som har fordelt bygda mellom seg.  Dei vert også premiert for god innsats.  Den gruppa som sel mest,
får ein premie, og alle som sel meir enn 20, er med i trekkinga av ein premie.  Dei som ikkje klarer venta til dei

blide musikantane kjem på døra, kan sjølvsagt ta kontakt med ein av dei for å sikra seg adventskalendaren.  I år
kan vi betala både med kontantar og Vipps.

 
I siste halvdel av november vert også adventskalendaren selt gjennom andre salgskanalar.  Dei som står bak
tiltaket, håpar sjølvsagt at dei skal få selt like mykje som dei føregåande åra då salget er svært viktig for drifta av
skulemusikken.

 
 

Som tidlegare vert vinnarnummera publisert dagleg her på Uskedalen.no, og dei som er heldige og har
vinnarnummer, kan ta kalendaren med seg til Auto 88 AS som vil levera ut gevinstane.

